
Гаровга қўйилаётган мол-мулкни суғурталаш 

ШАРТНОМАСИ FD-Z-IB № _______________
____________ шахри                                                                                             “___” __________ 20__йил
     Ўзбекистон Республикаси Молия вазирлиги тарафидан 2022 йил 25 феврал куни берилган серияси СФ бўлган 00052 сонли Лицензия асосида фаолият кўрсатувчи, қуйида «Суғурталовчи» деб аталувчи “TEMIRYO’LSUG’URTA” АЖ номидан 20__ йил “___” ______даги  №____-сонли Бош Ишончнома асосида иш юритувчи _______________  филиали директори __________________ бир томондан, ва қуйида «Суғурта қилдирувчи» деб аталувчи  ________________________________ номидан иш юритувчи  _____________________________  бошка томондан, шунингдек қуйида «Наф олувчи» деб аталувчи  "Ипотека-банк" АТИБ номидан Низом ва Бош ишончнома асосида фаолият юритувчи _____________ вилояти филиали рахбари ________________,  бошка  тўртинчи томондан, қуйида «Гаров Берувчи» деб аталувчи _______________________________________ биргаликда «Томонлар» ва алоҳида «Томон» деб аталиб, ушбу Гаровга қўйилаётган мол-мулкни суғурталаш шартномасини (қуйида «Шартнома» деб аталади) қуйидагилар ҳақида туздилар:
1-БЎЛИМ. СУҒУРТА ШАРТНОМАСИ ПРЕДМЕТИ

1.1. Ушбу Суғурта шартномасининг предмети бўлиб Суғурта қилдирувчида мулкдорлик, эгалик қилиш, идора қилиш ҳуқуқи асосида бўлган, гаровга қўйилаётган мол-мулкдан маҳрум бўлиши (нобуд бўлиши) ёки унинг шикастланишидан суғурталаш бўлиб, шу муносабат билан Суғурталовчи cуғурта ҳодисаси содир бўлганда Суғурта қилдирувчи/Наф олувчига ушбу Шартномада кўрсатилган шартлар ва/ёки ушбу Суғурта шартномасининг ажралмас қисми ҳисобланган қўшимча келишилган шартлар, истиснолар ва иловаларга мувофиқ суғурта товонини қуйида кўрсатилган ҳажм ва муддатда тўлаш мажбуриятини, Суғурта қилдирувчи эса ушбу Суғурта шартномасида кўрсатилган тартиб ва муддатда суғурта мукофотини тўлаш мажбуриятини олади.                

1.2. Ушбу Суғурта шартномаси бўйича суғурта объекти бўлиб суғурта ҳодисаси содир бўлганда ушбу Шартномада кўрсатилган мол-мулкдан маҳрум бўлиш (нобуд бўлиш) ёки унинг шикастланиши оқибатида Суғурта қилдирувчи/Наф олувчининг фойдаланиш, эгалик қилиш, идора қилиш билан боғлиқ, Ўзбекистон Республикасининг қонунчилигига зид бўлмаган мулкий манфаатлари ҳисобланади.

1.3. Ушбу Суғурта шартномасига мувофиқ Суғурта қилдирувчи Суғурталовчига мазкур шартноманинг иловаларида ва бошқа ҳар қандай ҳужжатда тақдим этилган ҳужжатлар ва маълумотлар ушбу Суғурта шартномасининг ажралмас қисми эканлигини, шунингдек рост ва ҳақиқатга тўғри келадиган маълумотларга эга эканлигини тасдиқлайди. 

1.4. Тарафлар суғурта предмети ушбу Суғурта шартномасининг 1-иловасида кўрсатилган кредит шартномаси бўйича таъминот сифатида гаровга қўйилган мол-мулк эканлигига розилар.

2-БЎЛИМ. УМУМИЙ АТАМАЛАР

Қуйида келтирилган, ушбу Суғурта шартномасида фойдаланилган атамалар қуйидаги маъноларга эга:

2.1. Суғурталанган мол-мулк (суғурта предмети) – суғурта жойида ўрнашган, ушбу Суғурта шартномасининг 1-иловасида тавсифланган мол-мулк. 

2.2. Суғурта қиймати – Суғурта шартномасини тузиш санасида мол-мулкнинг суғурта жойидаги ҳақиқий баҳосига тенг қиймат.

2.3. Суғурта суммаси – Суғурта шартномаси билан белгиланадиган, суғурта объекти суғурталанган, суғурта ҳодисаси содир бўлганда Суғурталовчи жавобгарлиги ҳажмининг чегарасини ўзида акс эттирувчи пул маблағлари миқдори.

2.4. Суғурта мукофоти (суғурта бадали/тўлови) – Суғурта қилдирувчи Суғурталовчига ушбу Суғурта шартномасида белгиланган тартиб ва муддатда суғурта учун тўлаши шарт бўлган тўлов. Суғурта шартномасида суғурта мукофотини босқичма-босқич, навбатдаги суғурта бадаллари кўринишида тўланиши назарда тутилиши мумкин.

2.5. Суғурта воқеаси – суғурталанган мол-мулкнинг ушбу Суғурта шартномасининг 4 бўлимида кўрсатилган қалтисликлар натижасида шикастланиши ва (ёки) ундан маҳрум бўлиш. 

2.6. Суғурта ҳодисаси – Суғурта шартномасида келтирилган, содир бўлиши билан Суғурталовчининг суғурта товони тўловини амалга ошириш мажбуриятини келтириб чиқарувчи суғурта воқеаси.

2.7. Суғурта товони – суғурта ҳодисаси содир бўлганда суғурталанган мол-мулкка етказилган зарарни қоплаш учун суғурта суммаси чегарасида тўланадиган пул маблағи.

2.8. Суғурта полиси – Суғурталовчининг Суғурта шартномаси бўйича мажбуриятлари кучга кирганлигини тасдиқловчи, Суғурта қилдирувчига ушбу Суғурта шартномасида белгиланган тартиб ва муддатларда суғурта мукофоти ёки суғурта бадаллари тўланганидан кейин бериладиган ҳужжат. 

2.9. Суғурта шартномасининг муддати – суғурта шартномаси амалда бўладиган давр.

2.10. Суғурта муддати – суғурта полисида кўрсатилган давр. Ушбу шартнома билан шартлашилган суғурта суғурта шартномаси кучга киргандан сўнг содир бўлган суғурта ҳодисаларига нисбатан қўлланилади ва суғурта полисида кўрсатилган суғурта муддати мобайнида амалда бўлади.

2.11. Суғурта (ҳудуди) жойи – Суғурталовчи суғурта ҳимоясини тақдим этадиган, суғурталанган мол-мулк жойлашган ўрни. Суғурта жойи Суғурта шартномасининг 1 иловасида кўрсатилади. 

2.12. Шартсиз франшиза – Суғурталовчи суғурта товонини тўлаш бўйича мажбуриятларга эга бўлмайдиган зарарнинг маълум миқдори. Зарар миқдори франшиза миқдоридан ошса, франшизанинг кўрсатилган миқдори тўланиши лозим бўлган суғурта товонидан чегирилиб қолинади. 

3-БЎЛИМ. МАХСУС АТАМАЛАР

Қуйида келтирилган, ушбу Суғурта шартномасида фойдаланилган атамаларнинг бошқа маънолари алоҳида келишилмаган бўлса, улар қуйидаги маъноларга эга:

3.1. Ёнғин – ўт олдириш ва ушлаб туриш учун махсус мўлжалланган жойлардан ташқарига ихтиёрий равишда тарқалиш хусусиятига эга олов. 

3.2. Портлаш – газ ёки буғларнинг кенгайишига асосланган, катта миқдордаги энергиянинг шиддат билан отилиб чиқиши. Резервуар портлаши бўлиб резервуар ичкарисида ва ташқарисидаги босим тенглашишига олиб келадиган даражада резервуар деворларининг ёрилиши. Агар резервуар ичида кимёвий реакциянинг тез кечиши натижасида портлаш содир бўлса, унинг деворлари ёрилмаган бўлса ҳам, бундан етказилган зарар суғурта билан қопланади. Вакуум ёки газларнинг сийраклашиши натижасида етказилган зарар суғурта қилинмайди.

3.3. Яшин уриши – мол-мулкдан маҳрум бўлишга (нобуд бўлишига) олиб келувчи, унга яшиннинг тўғридан-тўғри тегиши (яшин – булутлар ўртасидаги ёки булут ва ер ўртасидаги электр разряди). Яшиннинг иссиқ таъсири ва яшин оқибатида ҳаво босими таъсири ҳам суғурта билан қопланади.

3.4. Зилзила – ер қарида мунтазам содир бўладиган, ернинг устки қисми силкиниши ва тебраниши билан кузатиладиган табий жараёнлар натижаси. 

3.5. Сув тошқини – дарё, кўл, денгиз сатҳининг кўтарилиши ёки дамба, тўғон бузилиши натижасида ҳудудни сезиларли даражада сув босиши. 

3.6. Кўчки – шамол ёки ерусти ёки ерости сувларнинг таъсирида, қирғоқ ёнбағирларини ювилиши ва жинсларнинг оғирлик кучи таъсирида ёки зилзила натижасида тоғ жинсларининг қулаши.

3.7. Ер силжиши – денгизлар, кўллар, дарёлар, жарликлар яқинида, чуқурликларнинг, каналарнинг тик қияликлари, шунингдек тоғларда ўз оғирлик кучи таъсирида ер массасининг секин силжиши.

3.8. Кучли шамол – ер юзасига нисбатан ҳавонинг тезлиги ёки горизонтал таркиб этувчиси 14 м/с дан ортиқ бўлган ҳаракатланиши.

3.9. Довул – тезлиги 32 м/с дан ортиқ бўлган кучли шамол. Шамол тезлиги Ўзбекистон Республикаси Гидрометмарказининг ҳудудий муассасалари маълумотномалари билан тасдиқланади.

3.10. Дўл уриши – дўлнинг бевосита таъсири оқибатида суғурталанган мол-мулкни ҳар қандай йўқотилиши ёки шикастланишини англатади. 

3.11. Жала – 12 соат ёки ундан кам вақтда 30 мм ёки ундан ортиқ катта миқдорда ёғингарчилик бўлиши билан кузатилган кучли ёмғир.

3.12. Қалин қор ёғиши – бундай қор ёғиши ушбу ҳудуд учун камдан-кам (ғайриоддий) ҳолат бўлиши шарти билан қисқа вақт оралиғида одатдагидан кўп миқдорда – 12 соат ва ундан кам вақтда 20 мм ва ундан кўп қор ёғиши. Хўжатсизлик сабабли секин-аста кўп миқдорда қор тўпланиши қалин қор ёғишидан фарқланади. 

3.13. Сувдан зарарланиш – ичимлик суви, оқава сувлар, иситиш тизимлари, ёнғинни ўчириш ва ҳароратни маромида сақлаш тизимларидан чиққан сув ёки суюқликнинг суғурталанган мол-мулкка жисмоний таъсир қилиши ёки Суғурта қилдирувчиларга тегишли бўлмаган қўшни жойлардан сув кириши.    

3.14. Бузиб ўғирлик қилиш – ушбу Суғурта шартномаси бўйича суғурта ҳудуди сарҳадидаги ёпиқ жойга ёки бошқа ёпиқ омборга кирилганлигига, шунингдек кўрсатилган жойдан кетилганлигига ишора қилувчи қуйидагича излар (жинояткор ўзлаштириш мақсадида бу жойга оддатий йўл билан кириб, у ёпилишга қадар у ерда хуфиёна қолган) бўлса, мол-мулкни ўзлаштириш бўлиб ҳисобланади: 

а) одатдаги ҳолатда одамлар кириши учун мўлжалланмаган туйнуклар (масалан, ҳаво алмаштириш туйнуклари) орқали; 

б) тўсиқлар, деворлар томлардан туйнук очиш орқали; 

в) эшикларни бузиш, ойналарга шикаст етказиш, очқич, ясама калитлар ёки техник воситалардан фойдаланиш орқали (эгаси томонидан ёки эгасининг топшириғига кўра бошқа шахслар томонидан ҳақиқий калит асосида ишлаб чиқарилган калитлар ясама калитлар ҳиосбланмайди). Очқичдан фойдаланиб бузиш бўлиб бузилганликни аниқласа бўладиган, ноқонуний равишда қулфни очқичда ёки бошқа воситалар билан очиш ҳисобланади. Қулфни ҳақиқий калит ёки унинг нусхаси билан очиш очқичда очиш бўлиб ҳисобланмайди.

3.15. Учинчи шахсларнинг ноқонуний ҳаракатлари – суғурталанган мол-мулкни учинчи шахсларнинг ёндириши, синдириши, бузиши, шунингдек бошқа ноқонуний/ҳуқуққа зид ҳаракатлари натижасида ундан маҳрум бўлиш ёки унинг шикастланиши.

Изоҳ. «Учинчи шахслар» деганда Суғурта қилдирувчи билан шартномавий муносабатда бўлмаган ҳар қандай жисмоний ёки юридик шахс тушунилади. Суғурта қилдирувчи, унинг оила аъзолари, унинг ходимлари, шунингдек Суғурта қилдирувчининг номидан иш юритувчи жисмоний ва юридик шасхлар учинчи шахс ҳисобланмайди.

3.16. Ер усти транспорт воситалари билан тўқнашиши – суғурталанган мол-мулк ҳар қандай ер усти транспорт воситаси билан тўқнашиши натижасида йўқотилиши ёки шикастланишини англатади.

3.17. Учувчи воситаларнинг қулаши – учувчи аппаратлар, уларнинг қисмлари ёки юклари тушиши натижасида суғурталанган мол-мулкни ҳар қандай бевосита йўқотилиши ёки шикастланишини англатади.

4-БЎЛИМ. СУҒУРТА ҲОДИСАСИ

4.1. Суғурта ҳодисаси бўлиб қуйидагилар натижасида мол-мулкдан маҳрум бўлиш (нобуд бўлиши) ёки унинг шикастланишига олиб келган ва Суғурталовчининг суғурта товонини тўлаш мажбуриятини келтириб чиқарган, содир бўлган воқеа ҳисобланади:

- ёнғин, портлаш, яшин уриши; 

- зилзила, сув тошқини;

- ер силжиши, кўчки, кучли шамол; 

- довул, дўл уриши, жала, кўп қор ёғиши; 

- сувдан зарарланиш; 

- бузиб ўғирлик қилиш, учинчи шахсларнинг ноқонуний ҳаракатлари;

- транспорт воситалари билан тўқнашиши, учувчи аппаратларнинг қулаши.

5-БЎЛИМ. ИСТИСНОЛАР

5.1. Ҳар қандай ҳолатларда қуйидаги шарт-шароит ва/ёки қуйидалар натижасида юзага келган зарарлар қопланмайди:

а) Суғурта қилдирувчи, Наф олувчи ёки уларнинг вакиллари пала-партишлиги, шунингдек улардан бири томонидан ёнғин хафсизлиги, ёнувчан ёки портловчи моддалар ва жисмларни сақлаш қоидаларини бузилиши; 

б) ўзидан-ўзи ёниши, ачиши, чириши ёки мол-мулкнинг бошқа табий хусусиятлари;

в) мол-мулкнинг Суғурталовчининг мажбуриятлари кучга кирган пайтда мавжуд бўлган ёки Суғурта қилдирувчига ёки унинг идораларига ёки ваколатли шахсларига маълум бўлиши шарт бўлган нуқсонлари;

г) содир бўлиши билан зарарни келтириб чиқарган Суғурта қилдирувчи ёки унинг вакиллари суғурталанган мол-мулкдан фойдаланиш қоидаларини бузиши; 

д) фойдаланишда доимий таъсир этувчи омиллар (эскириш, занглаш) ёки об-ҳаво омиллари мунтазам таъсир этиши ёки суғурталанган мол-мулкдан фойдаланмаслик сабабли секин-аста шикастланиш;

е) Суғурта қилдирувчи Суғурталовчига шикастланган буюмларни ёки уларнинг қолдиқларини тақдим этишни рад этишлари, улар қолдиқсиз йўқотилиши ҳолатлари бундан мустасно;

ж) мол-мулкни (шу жумладан суғурта ҳудудида) ташилиши, шунингдек ушбу Суғурта шартномаси билан шартлашилган жойдан ташқарида ташилиши;

з) қурилиш-монтаж, ишга тушириш, созлаш ишлари, тест синовлари, дастлабки синов ва ш.ў.;

и) бевосита ёки билвосита ушбу Суғурта шартномасининг 5.1 (з) бандида кўрсатилган ишлар натижасида келиб чиққан ёнғин, портлаш, сувдан зарарланиш;

к) ушбу Суғурта шартномасининг 5.1 (з) бандида кўрсатилган ишлар жараёнида бузиб ўғирлик қилиш, учинчи шахсларнинг ноқонуний ҳаракатлари;

л) ёнғин натижасида юзага келмаган оловдан шикастланиш, шунингдек суғурталанган қайта ишлаш ёки бошқа мақсадларда (масалан, қуритиш, эритиш, дазмоллаш, тутатиш, қовуриш, иссиклиқ билан ишлов бериш ёки металлларни эритиш ва ҳ.) мол-мулкка олов, иссиқлиқ ёки бошқача ҳарорат билан ишлов бериш натижасида шикастланишлар суғурта билан қопланмайди ва бу бўйича товон тўланмайди;

м) суғурталанган мол-мулкка ушбу жойга хос бўлган иқлим ва об-ҳаво шарт-шароити билан тавсифланувчи табий омиллар таъсир этиши, бундай тавсиф Ўзбекистон Республикаси Гидрометмаркази томонидан расман тасдиқланган бўлиши шарти билан;

н) ҳар қандай турдаги билвосита зарарлар, ҳатто улар ёнғин ёки бошқа суғурта ҳодисаси натижасида келиб чиққан бўлса ҳам, барча ҳолларда қопланмайди. Ушбу Суғурта шартномаси бўйича билвосита зарарлар бўлиб суғурта ҳодисаси билан билвосита боғлиқ воқеалар (йўқотилган фойда, рента тўловлари, жарималар, пенялар ва ушбу Суғурта шартномасида кўрсатилмаган зарарлар) тушунилади;

о) агар олов (ёнғин) тарқалиб кетмаса, электрдан зарарланиш ёки электр ускуналар, жиҳозлар ишининг бузилиши ёки сунъий ишлаб чиқариладиган электр токларидан электр симларининг бузилиши (масалан, кучланиш ортиб кетиши, изоляцияси бузилиши, яъни: қисқа туташув, ўрамадаги туташув ва электротехника жиҳозларида бошқа авария ва носозликлар); 

п) Суғурта қилдирувчи ёки Наф олувчининг (уларнинг раҳбар ходимлари ёки вакиллари ҳамда ўз номидан, лекин Суғурта қилдирувчи ёки Наф олувчи манфаатини ёқлаб ҳаракат қилган бошқа шахс, агар унинг айби мутасадди идоралар томонидан аниқланган бўлса) суғурта ҳодисаси содир бўлишга қаратилган қасддан қилган ҳаракатлари, ўз фуқаролик бурчи ёки Суғурта қилдирувчи ёки учинчи шахсларнинг ҳаёти, соғлиғи, шаъни ва қадр-қимматини ҳимоя қилиш ҳоллари бундан мустасно;

р) иш вақти мобайнида мол-мулкнинг ўзлаштирилиши, ўғирланиши, шунингдек суғурта ҳодисаси содир бўлгандан кейинги даврдаги ўғирлик/ўзлаштириш;

с) ичкарида жойлашиши керак бўлган мол-мулк ташқарида жойлашганда етказилган зарарлар;

т) тасодифан ва кутилмаган ташқи таъсирдан келиб чиқмаган механик бузилишлар.

у) дастлабки ва жорий мониторинг далолатномаларини тақдим этмаса
5.2. Суғурта қилдирувчи/Наф олувчи билан меҳнат/ишончли (мол-мулк ишончнома асосида бошқарув/идора қилишга берилган ҳолларда) муносабатда бўлган шахснинг қонунга зид ҳаракатлари натижасида юзага келган зарар суғурта ҳодисаси бўлиб ҳисобланмайди. 

5.3. Суғурта воқеаси қуйидагилар натижасида содир бўлса, Суғурталовчи суғурта товонини тўлашдан озод бўлади: 

а) уруш ёки ҳарбий ҳаракатлар (уруш эълон қилинганлиги ёки қилинмаганлигидан қатъий назар); 

б) қўзғолон, инқилоб, исён, ғалаён, локаут, фуқаролар тартибсизликлари, оммавий тартибсизликлар; 

в) ҳокимиятни ноқонуний эгалланиши, фитна, террорчилик ҳаракати; 

г) мусодара, реквизиция, де-юре ёки де-факто мавжуд бўлган ҳукумат ёки ҳукумат идорасининг топшириғига биноан бузилиши ёки шикастланиши; 

д) ядровий нурланиш ёки радиоактив заҳарланиш ёки радиоактив ифлосланиш. 

5.4. Суғурталовчи Ўзбекистон Республикасининг қонунчилигида кўрсатилган ҳолларда ҳам суғурта товонини тўлашдан озод бўлади.

6-БЎЛИМ. СУҒУРТА СУММАСИ ВА СУҒУРТА МУКОФОТИ 

6.1. Ушбу Шартнома бўйича суғурта суммаси ва суғурта мукофоти ушбу Шартноманинг 1иловасида кўрсатилган.

Бунда суғурта мукофоти (ёки унинг биринчи қисми) суғурта шартномаси имзоланган кундан бошлаб 5 (беш) иш кунидан ошмаган муддатда тўланиши шарт.

6.2. Шартнома билан ҳар бир суғурта ҳодисаси бўйича шартсиз франшиза миқдори ушбу Шартноманинг 1-иловасида кўрсатилган миқдорда ўрнатилиши мумкин.

6.3. Ушбу Шартнома бўйича барча ўзаро ҳисоб-китоблар ушбу Шартноманинг 1 иловасида кўрсатилган валютада амалга оширилади. 

7-БЎЛИМ. СУҒУРТА ШАРТНОМАСИНИ ТУЗИШ ТАРТИБИ ВА 

АМАЛДА БЎЛИШ МУДДАТИ 

7.1. Ушбу Суғурта шартномаси келишилган суғурта мукофоти ёки унинг биринчи қисми ўз вақтида тўланиши шарти билан уни томонлар имзолаган пайтдан бошлаб кучга киради ва ушбу Шартноманинг 1-иловасида кўрсатилган муддат мобайнида амалда бўлади.

7.2. Суғурта мукофоти ёки унинг биринчи қисми ўз вақтидан кейин тўланса, ушбу Суғурта шартномаси келишилган суғурта мукофоти ёки унинг биринчи қисми тўланган пайтдан бошлаб кучга киради ва ушбу Шартноманинг 1-иловасида кўрсатилган муддат мобайнида амалда бўлади. Суғурта мукофоти ёки унинг биринчи қисми тўланган пайт бўлиб Суғурталовчи ёки унинг Суғурта агентининг банк ҳисоб рақамига пул маблағлари кирим қилинган кун ҳисобланади.

7.3. Ушбу шартнома билан шартлашилган суғурта суғурта шартномаси кучга киргандан кейин содир бўлган суғурта ҳодисаларига тааллуқли ва суғурта полисида кўрсатилган суғурта муддати мобайнида амалда бўлади.

7.4. Суғурта полиси суғурта мукофоти (ёки белгиланган суғурта бадаллари) тўлиқ ҳажмда тўланган кундан бошлаб 3 иш куни ичида берилади. Суғурта мукофоти тўлиқ тўланмаган тақдирда Суғурта полиси суғурта мукофотига мутаносиб муддатга берилади.

7.5. Суғурта полиси йўқотилган тақдирда Суғурталовчи томонидан дубликатни бериш масаласи Суғурта қилдирувчининг аризаси асосида кўриб чиқилади. Суғурта полисининг дубликати суғурта мукофоти келиб тушган кундан бошлаб 5 (беш) кун ичида берилади ва шундан сўнг йўқолган полис ҳақиқий эмас бўлиб ҳисобланади.

7.6. Агар Суғурта қилдирувчи Наф олувчи олдидаги мажбуриятларини тўлиқ ҳажмда бажарса, суғурта муддати тугагунга қадар Суғурта қилдирувчи наф олувчи бўлиб ҳисобланади.

8-БЎЛИМ. СУҒУРТА ШАРТНОМАСИ БЕКОР БЎЛИШИ ВА ТУГАТИЛИШИ 

8.1. Суғурта шартномаси, агар у кучга кирганидан кейин суғурта ҳодисаси юз бериши эҳтимоли йўқолган ва суғурта хавфининг мавжуд бўлиши суғурта ҳодисасидан бошқа ҳолатлар бўйича тугаган бўлса, тузилган муддати келишидан олдин бекор бўлади. Қуйидагилар шундай ҳолатлар жумласига киради, чунончи:

суғурталанган мол-мулкнинг юз берган суғурта ҳодисасидан бошқа сабабларга кўра нобуд бўлиши;

тадбиркорлик хавфини ёки ана шу фаолият билан боғлиқ фуқаровий жавобгарлик хавфини суғурталаган шахснинг тадбиркорлик фаолиятини белгиланган тартибда тўхтатиши.

8.2. Суғурта шартномаси ушбу шартноманинг 8.1 бандида кўрсатилган ҳолатлар бўйича муддатидан олдин бекор бўлганда, суғурталовчи суғурта мукофоти ыайтариб бермайди.

8.3. Суғурта қилдирувчи (наф олувчи), агар воз кечиш пайтига келиб суғурта ҳодисанинг юз бериш эҳтимоли ушбу шартноманинг 8.1 бандида кўрсатилган ҳолатлар бўйича йўқолмаган бўлса, суғурта шартномасини бажаришдан истаган пайтида воз кечишга ҳақли.

Бундай вазиятда (Суғурта қилдирувчи ёки наф олувчи суғурта шартномасидан муддатидан илгари воз кечган тақдирда), суғурталовчига тўланган суғурта мукофоти қайтариб берилмайди. 

8.4. Агарда суғурта шартномаси наф олувчи фойдасига тузилган бўлса, суғурта шартномасини муддатидан илгари бекор қилиш учун унинг ёзма розилиги олиниши мажбурийдир.

8.5. Суғурта қилдирувчи/Наф олувчи/Қарздор мажбуриятларни бажармаса ҳамда Ўзбекистон Республикасининг амалдаги қонун ҳужжатларида келтирилган бошқа ҳолатларда.

9-БЎЛИМ. ТАРАФЛАРНИНГ ҲУҚУҚ ВА МАЖБУРИЯТЛАРИ

Ушбу Суғурта шартномаси доирасида:

9.1. Суғурталовчининг ҳуқуқлари:

9.1.1. суғурталанган мол-мулкнинг ҳолатини, шу жумладан Ариза-сўровнома кўрсатилган шартларга тўғри келишини текшириши;

9.1.2. Суғурта қилдирувчи ёки Наф олувчи ушбу Суғурта шартномасининг талабларини бажаришини текшириши;

9.1.3. суғурталанган мол-мулкни сақлаб қолиш ва қутқаришда иштирок этиши, Суғурта қилдирувчи ва Наф олувчи учун мажбурий бўлган, зарарни камайтиришга қаратилган йўриқномалар бериши. Суғурталовчининг ёки унинг вакилларининг бу ҳаракатлари Суғурталовчи суғурта товонини тўлаш мажбуриятини тан олганлигини англатмайди;

9.1.4. зарарланган мол-мулкни Суғурталовчига бу ҳақда маълум бўлиши биланоқ кўрикдан ўтказиши;

9.1.5. зарарни камайтириш учун у зарур деб ҳисоблаган чораларни кўриши, Суғурта қилдирувчи ёки Наф олувчининг ёзма топшириғига кўра унинг ҳуқуқларини ҳимоя қилиши ва зарарларни ҳал қилиш бўйича барча ишларни юритиши;

9.1.6. воқеа тавсифи ва тавсилотларидан келиб чиқиб, ушбу Суғурта шартномасининг 10.1-бандида кўрсатилган ҳужжатларни ҳаммасини талаб қилмасдан ҳам суғурта воқеасини суғурта ҳодисаси деб тан олиш ҳақида қарор қабул қилиши ва суғурта товонини тўлаши; 

9.1.7. суғурта товони тўлашни рад этиши, агар:

а) Суғурта қилдирувчи ёки Наф олувчи суғурта ҳодисаси содир бўлганлиги ҳақида маълум бўлгандан кейин Суғурталовчига у содир бўлганлиги ҳақида ушбу Суғурта шартномасида кўрсатилган муддат ва тартибда хабар бермаган бўлса, агар Суғурталовчи суғурта ҳодисаси ҳақида билганлиги ёки Суғурталовчида бу ҳақда маълумот бўлганлиги исботланса, суғурта товонини тўлаш мажбуриятига таъсир этмайди;

б) Суғурта қилдирувчи Суғурталовчи ёки унинг вакили етказилган зарар тавсилоти, тавсифи ва миқдорини аниқлашда иштирок этишига қаршилик қилса;

в) Суғурта қилдирувчи суғурта ҳодисаси ва зарар миқдорини аниқлаш учун зарур ҳужжатлар/маълумотлар/ахборотларни тақдим этмаган бўлса;

г) Суғурта қилдирувчи ёки Наф олувчи Суғурталовчи қоплаган зарарлар учун жавобгар шахсдан талаб қилиш ҳуқуқидан воз кечса ёки Суғурта қилдирувчи ёки Наф олувчининг айби билан бу ҳуқуқни амалга оширишнинг имкони бўлмай қолса;

д) Суғурта қилдирувчи ёки Наф олувчи ушбу Суғурта шартномасида кўрсатилган мажбуриятларни бажармаса.

9.1.8. агар ушбу Суғурта шартномаси тузилгандан кейин Суғурта қилдирувчи суғурта ҳодисаси содир бўлиши эҳтимолини ва у содир бўлишидан етиши мумкин бўлган зарарлар миқдорини аниқлаш учун муҳим аҳамиятга эга, Суғурталовчига аввалдан ёлғон эканлиги маълум бўлган маълумотларни хабар қилса, ушбу Суғурта шартномасини ҳақиқий эмас деб топилишини талаб қилиши. Муҳим бўлиб Суғурталовчи билан Ариза-сўровномада келишилган маълумотлар ҳисобланади.

9.1.9. ушбу суғурта шартномасида келишилган муддатда суғурта мукофоти (ёки унинг қисми) тўланмаган тақдирда суғурта шартномаси амал қилишини бир томонлама бекор қилиши ва оқибатда Суғурта шартномаси тугатилади ва тўлов муддати тугаган пайтдан (ушбу навбатдаги тўлов тўланиши шарт бўлган санадан) бошлаб ўз юридик кучини йўқотади (автоматик тарзда бекор қилинади) ва Суғурталовчи учун суғурта товони тўлаш бўйича ҳеч қандай мажбуриятларни келтириб чиқармайди.

9.1.10. Регресс тартибида суғурта пули (ундирилганда) ундириш белгиланганда, қарздорнинг ҳисоб варағидан актсепсиз тартибида пул маблағлари ундириб олинади.

9.2. Суғурталовчнинг мажбуриятлари: 

9.2.1.
ушбу Суғурта шартномасида кўрсатилган тартиб ва муддатларда Суғурта қилдирувчига Суғурта полисини бериши; 

9.2.2. ушбу Суғурта шартномаси амалда бўлган муддатда Суғурта қилдирувчига суғурта масалалари бўйича маслаҳатлар бериши;

9.2.3.
Суғурталовчи суғурта ҳодисаси деб тан олган ҳолатлар бўйича ушбу Суғурта шартномасида кўрсатилган муддатда суғурта товони тўловини амалга ошириши;

9.2.4.
ушбу Шартнома амал қилиши мобайнида Суғурта қилдирувчи ва/ёки Наф олувчидан олинган ахборотни сир сақлаши, Суғурталовчи Ўзбекистон Республикасининг қонунчилигига мувофиқ давлат идораларига ахборот тақдим этиши шарт бўлган ҳоллар бундан мустасно;

9.3. Суғурта қилдирувчи /Наф олувчининг ҳуқуқлари:

9.3.1.
Томонларнинг келишувчига кўра ушбу Суғурта шартномасига ўзгаришлар ва қўшимчалар киритиши;

9.3.2.
сўровномага кўра ушбу Суғурта шартномаси бўйича маслаҳатлар олиши;

9.3.3.
суғурта полиси йўқолган тақдирда унинг дубликатини олиши;

9.3.4.
Суғурталовчи суғурта тўловини рад этиши устидан судга шикоят қилиши.

9.4. Суғурта қилдирувчи/Наф олувчининг мажбуриятлари:

9.4.1.
Суғурта шартномасини тузаётганда Суғурталовчига суғурта ҳодисаси содир бўлиши эҳтимолини ва у содир бўлишидан етиши мумкин бўлган зарарлар миқдорини аниқлаш учун сезиларли аҳамиятга эга, унга маълум бўлган барча тавсилотлар, шунингдек суғурталанган мол-мулкка нисбатан тузилаётган ёки тузилган барча суғурта шартномалари ҳақида, агар бу тавсилотлар Суғурталовчига маълум бўлмаса ёки маълум бўлиши шарт бўлмаса, хабар қилиши;

9.4.2.
Суғурталовчига ушбу Суғурта шартномасини тузаётганда хабар қилинган тавсилотларда сезиларли ўзгаришлар ҳақида, агар бу ўзгаришлар суғурта қалтислиги даражасига сезиларли таъсир этиши мумкин бўлса, ушбу Суғурта шартномаси амалда бўлган даврда Суғурта қилдирувчи ўзига маълум бўлган тавсилотлар ҳакида Суғурталовчига дарҳол хабар бериши шарт. Сезиларли ўзгаришлар бўлиб Ариза-сўровномада хабар қилинган тавсилотлар (шу жумладан мол-мулкни ижрага берилиши, бузилиши, бино ёки қурилмаларнинг қайта қурилиши ёки қайта жиҳозланиши, мол-мулк шикастланиши ёки йўқ қилиниши ва ш.к.) ҳисобланади.

Суғурта қалтислиги ошишига олиб келувчи тавсилотлар ҳақида хабар топган Суғурталовчи қалтислик ошишига мос қўшимча суғурта мукофоти тўланишини талаб қилишга ҳақли.

Агар Суғурта қилдирувчи ёки Наф олувчи қўшимча суғурта мукофоти тўланишига қарши бўлса Суғурталовчи ушбу Суғурта шартномасини бекор қилинишини талаб қилишга ҳақли. Ушбу Суғурта шартномасини бекор қилиш тўғрисидаги келишув ёзма шаклда амалга оширилади.

9.4.3.
ушбу Суғурта шартномаси шартларига мувофиқ суғурта ҳодисаси деб тан олиниши мумкин бўлган воқеа содир бўлса:

a)
дарҳол, лекин ҳар қандай ҳолатдан қатъий назар суғурта воқеаси содир бўлган пайтдан бошлаб 3 (уч) иш кунидан кечиктирмай Суғурталовчи ёки унинг вакилини воқеа содир бўлганлиги ҳақида хабардор қилиши;

б)
тегишли хабарни бергандан кейин 5 (беш) иш куни ичида Суғурталовчига зарарга таъсир этган, унга маълум сабаблар ва тавсилотларни кўрсатган ҳолда ёзма аризани йўллаши;

в)
дарҳол мол-мулкни қутқариш учун зарарни янада кўпайишини ва қўшимча зарар юзага келишини олдини олиш бўйича имкони бор чораларни кўриши, шу жумладан зарарланган мол-мулкни қўриқланишини таъминлаши ва Суғурталовчидан олинган йўриқномаларни бажариши;

г)
ёнғин ёки яшин уриши, портлаш ёки бузиб ўғирлик қилиниши ҳолатида бу ҳақда дарҳол тегишли идораларга хабар қилиши (ёнғин хавфсизлиги идораси, ички ишлар идораси, ФВВ ҳудудий идоралари ва ш.к.);

д)
шикастланган мол-мулкни Суғурталовчининг вакили келгунига қадар содир бўлган воқеадан кейинги ҳолатида сақлаши. Зарарнинг кўриниши ўзгартириш фақат хавфсизлик, зарар миқдорини камайтириш нуқтаи назаридан келиб чиқиб, Суғурталовчининг розилиги билан ёки Суғурталовчини хабардор қилгандан кейин бир ҳафта ўтгандан кейин амалга оширилиши мумкин. Бунда Суғурта қилдирувчи воқеа кўринишини фото- ёки видео тасвирга тушириши шарт;

е)
Суғурталовчига шикастланган мол-мулкни ёки унинг қолдиқларини, шунингдек унинг қисмлари, деталлари ва унга тегишли жиҳозларни ёки уларнинг қолдиқларини кўрсатиши;

ж)
Суғурталовчига шикастланган, нобуд бўлган ёки йўқотилган мол-мулкнинг рўйхатини тақдим этиши;

з)
зарур ҳолларда, суғурта ҳодисаси содир бўлган пайтда мулкдорлик ҳуқуқи ёки нобуд бўлган (йўқолган) мол-мулкдаги бошқа мулкий манфаати мавжудлигини тасдиқловчи ҳужжатни (мулкдорлик ҳуқуқи ҳакида гувоҳнома, олди-сотди шартномаси, ижара шартномаси ва ш.к.) тақдим этиши;

9.4.4. Суғурталовчини учинчи шахслар томонидан зарар ўрни қопланиши, йўқотилган ёки шикастланган суғурталанган мол-мулк қайтарилиши, тикланиши ҳакидаги барча ҳолатлар ҳақида хабардор қилиши.

9.4.5 Ушбу Шартнома билан назарда тутилган барча хабарлар тарафлар томонидан ёзма шаклда ёки хабар мазмуни ва санасини сақлаш имконини берувчи алоқа воситалари (телекс ёки факс) орқали ёки олинганлигини тасдиқлаган ҳолда топшириширилиши орқали амалга оширилади.

9.4.6.Кредит шартномаси буйича белгиланган мажбуриятларни тўлиқ бажариши;

9.4.7. Кредит шартномаси суд томонидан муддатидан аввал бекор қилинганда ёки суд томонидан муддатидан аввал ундириш белгиланганда суғурталовчини дархол лекин 72 соат ичида ёзма хабардор қилиш шарт;

10-БЎЛИМ. ДАЪВОЛАРНИ КЎРИБ ЧИҚИШ ТАРТИБИ 

10.1. Ушбу шартнома доирасида Суғурталовчидан суғурта товони тўловини талаб қилишга асос бўлиши мумкин бўлган воқеа содир бўлганда Суғурта қилдирувчи Суғурталовчига имкони бўлиши биланоқ, лекин 72 соатдан кечиктирмай дарҳол хабар бериши ва воқеа содир бўлгандан кейин 5 (беш) иш куни мобайнида Суғурталовчига воқеа сабаблари ва тафсилотларини кўрсатган ҳолда ёзма хабарномани жўнатиши шарт;

10.2. Суғурта товони тўлови ҳақида аризага қуйидаги ҳужжатлар илова қилиниши шарт:

· суғурта товони тўлови ҳақида ариза;
· суғурта воқеаси манбааси ва сабаби кўрсатилган далолатнома;
· Суғурта полиси (асли);
· баҳоловчи ташкилотнинг етказилган зарар миқдори ҳақида далолатномаси/ хулосаси/ҳисоботи;
· ушбу Суғурта шартномаси шартларига мувофиқ мазкур суғурта воқеасига тегишли бошқа ҳужжатлар.
10.3.
Суғурта қопламаси тўлови ҳақидаги аризада Суғурта қилдирувчи қуйидагиларни кўрсатиши шарт:

· суғурта воқеасининг санаси ва тавсилотлари;
· суғурта ҳодисаси содир бўлганда Суғурта қилдирувчининг ҳаракатлари;
· зарарнинг ва Суғурта қилдирувчи даъво қилаётган суғурта товонининг тегишли рўйхати ва миқдори кўрсатилган таҳминий миқдори;
· учинчи шахслар зарарнинг ўрнини қоплаганлиги миқдори (бундай қоплама олинган тақдирда).
10.4.
Суғурта қилдирувчи ҳар қандай йўқотиш ва/ёки шикастлар ҳақида хабар қилган тақдирда Суғурталовчи ўз ходимини ёки бошқа шахсни даъвони кўриб чиқиш ва содир бўлган воқеанинг тури, сабаби ва тавсилотларини батафсил ўрганиш учун юборишга ҳақли.

10.5.
Суғурта қилдирувчи суғурта воқеаси оқибатларини фақат кўриқдан кейин ёки Суғурталовчи билан ўз ҳаракатларини келишиб олгандан кейин бартараф этишга киришиш ҳуқуқига эга.

10.6.
Суғурталовчи зарарни олдини олиш ёки камайтириш мақсадида амалга оширилган харажатларни, агар суғурта шартларига мувофиқ бу зарар қопланиши лозим бўлсагина, қоплайди.

10.7.
Ушбу воқеага тегишли барча ҳужжатлар/ахборотлар/маълумотлар тақдим этилгандан кейин Суғурталовчи содир бўлган воқеани тан олиш ёки тан олмаслик ҳақида қарор қабул қилади. Содир бўлган воқеа суғурта ҳодисаси деб тан олинса, тўланиши лозим бўлган суғурта товони миқдори белгиланади ва Суғурта ҳодисаси тўғрисидаги далолатномада кўрсатилади.

10.8.
Суғурталовчи воқеани суғурта ҳодисаси деб тан олиш ёки олмаслик тўғрсидаги қарор қабул қилинишини кейинга қолдириши мумкин:

а)
агар унда суғурта ҳодисасини тасдиқловчи ҳужжатлар ҳақиқий эмаслиги тўғрисида маълумот бўлса, ушбу ҳужжатлар ҳақиқий эканлиги тасдқлангануга қадар;

б)
агар тегишли ваколатли идоралар томонидан суғурта ҳодисасига олиб келган шарт-шароитлар юзасидан жиноий иш ёки тергов иши қўзғатилган бўлса, тергов ёки суд иши тугунга қадар.

10.9.
Зарар, бузилиш ёки шикастланиш қопланиши лозимлигини исботлаш Суғурта қилдирувчи зиммасида. 

10.10.
Зарур ҳолларда суғурта ҳодисаси юзага келганлиги ваколатли давлат идоралари томонидан тасдиқланади.

11-БЎЛИМ. СУҒУРТА ТОВОНИ МИҚДОРИ ВА ТЎЛАШ ТАРТИБИ

11.1.
Суғурта товони қуйидагича тўланади:

а) мол-мулкдан маҳрум бўлганда (нобуд бўлиши) – йўқотилган мол-мулкнинг ушбу Суғурта шартномаси тузилган сандаги суғурта суммаси миқдорида (1-иловага мувофиқ);

б) мол-мулк шикастланса (қисман бузилса) – тиклаш харажатлари миқдорида, лекин суғурта суммасидан ошмаган миқдорда.

11.2.
Тиклаш харажатлари ўз ичига қуйидагиларни олади:

а) таъмирлаш (тиклаш) учун материаллар ва эҳтиёт қисмлар;

б) таъмирлаш бўйича ишларни тўлаб бериш харажатлари;

в) материалларни таъмирлаш жойига етказиб бериш ҳамда суғурталанган мол-мулкни суғурта ҳодисасидан аввалги ҳолатигача тиклаш учун зарур бошқа харажатлар;

г) зарар миқдорини аниқлаш мақсадида мустақил текширув ўтказилиши билан боғлиқ харажатлар.

11.3.
Қуйидагилар тиклаш харажатларига ҳисобланмайди ва Суғурта шартномаси билан қопланмайди:

а) суғурталанган объектни яхшилашдан келиб чиққан харажатлар;

б) вақтинчалик ёки ёрдамчи таъмирлаш ёки тиклашдан келиб чиққан харажатлар;

в) суғурталанган мол-мулкни ўзгартириш/такомиллаштириш/янгилаш билан боғлиқ харажатлар;

г) заруридан ортиқ бошқа харажатлар;

д) суғурталанган мол-мулк суғурта ҳодисаси ёки бошқа омиллар таъсирида (табий ва ш.к.) товар кўринишини йўқотиши.

11.4.
Агар суғурталанган мол-мулкдан хавфсиз фойдаланиш учун уни таъмирлаш кифоя бўлишига қарамай, суғурталанган мол-мулкнинг зарарланган қисмлари ёки буюмлари алмаштирилса, Суғурталовчи суғурта товонини ушбу қисмлар ёки буюмларни таъмирлаш қиймати миқдорида, лекин уларни алмаштириш қийматидан ошмаган миқдорда тўлайди.

11.5.
Суғурта қилдирувчи зарарланган бўлса ҳам, суғурта ҳодисасидан кейин қолган мол-мулкдан воз кечиш ҳуқуқига эга эмас. Бундай мол-мулкнинг қолдиқ қиймати суғурта товонидан чегириб қолинади.

Изоҳ: Қолдиқ қиймат бўлиб нобуд бўлган ёки шикастланган мол-мулкдан қолган, шу жумладан зарарланмаган материаллар, қисмлар ва деталларни сотиш ёки уларни металлоломга ёки чиқинди сифатда топширишда қўлланиладиган нархларда аниқланадиган қиймат ҳисобланади. 

11.6.
Суғурталовчи Суғурта қилдирувчига йўқолган / шикастланган мол-мулк ўрнига бошқасини тақдим этиш ҳуқуқига эга. Бунда:

• Суғурталовчи томонидан алмаштириш учун таклиф этилаётган мол-мулк ҳудди шундай турда (кўринишда, классда), алмаштирилаётган мол-мулкнинг ҳолатига ўхшаш бўлиши шарт;

• суғурта товонини тўловини амалга оширгандан кейин Суғурталовчи шикастланган мол-мулкка эгалик қилиш ҳуқуқини унинг барча рўйхатга олиш ҳужжатлари ва унга эгалик қилиш ҳуқуқини берувчи ҳужжатлар билан биргаликда олади.

11.7.
Агар ушбу Суғурта шартномаси бўйича суғурта пули суғурталанган мол-мулкнинг суғурта қийматидан кам миқдорда ўрнатилган бўлса, Суғурталовчи суғурта ҳодисаси содир бўлганда Суғурта қилдирувчи/Наф олувчига етказилган зарарни Ўзбекистон Республикаси Фуқаролик кодекси 936-моддасига мувофиқ суғурта пулининг суғурта қийматига мутаносиб равишда қоплаб беради. 

11.8.
Агар Суғурта қилдирувчи/Наф олувчи қопламани учинчи шахслардан олган бўлса, Суғурталовчи суғурта шартларига мувофиқ тўланиши керак бўлган маблағ билан учинчи шахслардан олинган маблағ ўртасидаги фарқни тўлайди. Суғурта қилдирувчи ёки Наф олувчи Суғурталовчига бундай пуллар олинганлиги ҳақида 10 (ўн) иш куни ичида хабар бериши шарт. 

11.9.
Суғурталовчи суғурта товонини манфаатдор Томонлар Суғурта ҳодисаси тўғрисидаги далолатномани имзоланганларидан сўнг 15 (ўн беш) кун ичида тўлайди.

11.10.
Суғурталовчи шунингдек Суғурта қилдирувчининг, дастлаб Суғурталовчи билан келишилган бўлиши шарти билан, зарар миқдорини аниқлаш билан боғлиқ харажатларини қоплайди.

11.11.
Агар Суғурта қилдирувчи/Наф олувчи суғурта товонини олгандан кейин суғурта ҳодисаси натижасида маҳрум бўлинган қандайдир мол-мулкни ўз ихтиёри/фойдаланиши/идорасига қайтарса ёки айбдор ёки бошқа шахс зарар ўрнини қопласа, Суғурта қилдирувчи/Наф олувчи Суғурталовчига олинган суғурта товонини мол-мулк қайтарилгандан ёки зарар ўрни қоплангандан кейин 15 (ўн беш) иш куни ичида Суғурталовчига қайтариши шарт. 

11.12.
Агар қонунчиликка ёки ушбу Суғурта шартномасига мувофиқ Суғурта қилдирувчи ёки Наф олувчини суғурта товонига бўлган ҳуқуқидан тўлиқ ёки қисман маҳрум қилиши маълум бўлса, Суғурта қилдирувчи ёки Наф олувчи Суғурталовчига суғурта товонини ёки унинг тегишли қисмини қайтариши шарт. 

11.13.
Суғурталовчининг суғурта товони тўлаш ёки рад этиш тўғрисидаги қарори суғурта товони тўлови учун мурожаат этилгандан кейин ўн беш кундан кечиктирмай хабар қилиниши ва рад этилган тақдирда рад этилишининг асосланган сабабларини ўз ичига олган бўлиши керак.

11.14.
Суғурталовчи суғурта товони тўлашни рад этиши устидан Суғурта қилдирувчи ёки Наф олувчи судда шикоят қилиниши мумкин.

11.15. Ушбу суғурта (кредит) шартнома буйича суғурта қилдирувчи/наф олувчи/қарздор томонидан белгиланган мажбуриятлари тўлиқ ёки қисман бажарилмаслиги суғурта тўловини рад этишга асос бўлади.
12-БЎЛИМ. СУБРОГАЦИЯ

12.1. Суғурта товони тўлангандан кейин Суғурталовчига (тўланган пул миқдорида) Суғурта қилдирувчи/Наф олувчининг зарар етказилганлигида айбдор бўлган шахслардан зарарни қопланишини талаб қилиш ҳуқуқи ўтади.

Суғурта қилдирувчи/Наф олувчи Суғурталовчига суғурта ҳодисаси учун жавобгар шахсдан талаб қилиш учун зарур барча ҳужжатларни бериши ва ҳаракатларни амалга ошириши шарт.

12.2. Агар Суғурта қилдирувчи/Наф олувчи айби билан талаб қилиш ҳуқуқини амалга оширишнинг имкони бўлмай қолса (зарарда айбдор шахсларга ариза бериш муддатларини ўтказиб юборса), Суғурталовчи суғурта товони тўлаш мажбуриятидан озод бўлади, бунда агар тўлов амалга оширилган бўлса, Суғурта қилдирувчи олинган товон пулини Суғурталовчининг даъвосини олган кундан бошлаб 10 (ўн) иш куни ичида қайтариши шарт.

13-БЎЛИМ. ТАРАФЛАРНИНГ ЖАВОБГАРЛИГИ

13.1. Ушбу Суғурта шартномаси ва унинг иловалари битта Суғурта шартномаси бўлиб ҳисобланади ва ушбу Суғурта шартномасидаги ҳар қандай сўз ёки иборага алоҳида маъно берилган бўлса, улар қайси жойида фойдаланилганлигидан қатъий назар ушбу алоҳида маънога эга бўлиши шарт.

13.2. Суғурта ҳодисаси тан олингандан кейин суғурта товони тўлови Суғурталовчи айби билан кечиктирилган тақдирда кечиктирилган ҳар бир кун учун суғурта товонининг 0,1% миқдорида, лекин суғурта товонининг 10% дан ошмаган миқдорда пеня тўланади.

14-БЎЛИМ. БОШҚА ШАРТЛАР

14.1. Ушбу Суғурта шартномасининг шартларини ўзгартириш томонларнинг келишуви билан бўлиши мумкин. Суғурта шартномасини ўзгартириш тўғрисидаги келишув ёзма шаклда амалга оширилади. Мазкур шартнома буйича шартсиз франшиза миқдори ўн фоизни ташкил қилади. 
14.2.
Ушбу Суғурта шартномаси шартлари ўзгартирилган тақдирда мажбуриятлар Суғурта шартномасини ўзгартириш ҳақидаги ёзма келишувда шартлашилган санадан бошлаб ўзгартирилган ҳисобланади.

14.3.
Ушбу Суғурта шартномаси 3 (уч) нусхада тузилиб, ҳар бир томонда бир нусхадан сақланади ва бир хил юридик кучга эга.

14.4.
Суғурта шартномаси бўйича ҳуқуқ ва мажбурияларни Томонларнинг ёзма розилигисиз учинчи шахсларга беришга йўл қўйилмайди.

14.5.
Томонлар ушбу Суғурта шартномасида келишилмаган ҳолатлар бўйича Ўзбекистон Республикасининг Фуқаролик кодекси, «Суғурта фаолияти тўғрисида» ги, «Хўжалик субъектлари фаолиятининг шартномавий-ҳуқуқий базаси тўғрисида» ги Қонунлар ва Ўзбекистон Республикасидаги амалдаги бошқа қонунларига амал қиладилар.

14.6.
Суғурта қилдирувчи/Наф олувчи Ўзбекистон Республикасининг қонун ҳужжатларида белгиланган ҳоллардан ташқари сир сақлаш жавобгарлигини ва ушбу Суғурта шартномаси, Иловалар ва ушбу Суғурта шартномаси билан боғлиқ бошқа ҳужжатларнинг мазмунини тегишли томоннинг ёзма розилигисиз ошкор қилмасликни зиммаларига оладилар.

15-БЎЛИМ. ФОРС-МАЖОР

15.1. Томонлар ушбу Суғурта шартномаси бўйича мажбуриятларни қисман ёки тўлиқ бажармасликлари Cуғурта шартномаси тузилгандан кейин содир бўлган, Томонлар аввалдан била олмаган ва оқилона чоралар орқали олдини ола олмаган фавқулодда тавсифидаги воқеалар оқибатида енгиб бўлмас куч натижасида юзага келган жавобгарликдан озод бўладилар.

15.2.
Енгиб бўлмас куч шарт-шароитига Томон таъсир кўрсата олмайдиган ва содир бўлганлиги учун жавобгар бўлмаган воқеалар киради, масалан: ушбу Суғурта шартномаси предметини ижросига тўсқинлик қилувчи иш ташлашлар, ҳукумат ҳужжатлари ва давлат идоралари қарорлари, ҳар қандай тавсифдаги ҳарбий ҳаракатлар киради.

15.3.
Енгиб бўлмас куч шарт-шароитини далил қилаётган Томон бошқа томонни бундай шарт-шароит юзага келганлиги ҳақида дарҳол ёзма шаклда хабардор қилиши, бунда ҳар қандай Томон талабига кўра бундай шарт-шароит юзага келганлигини тасдиқловчи, тегишли идорадан берилган ҳужжат тақдим этилиши шарт. 

15.4.
Агар Суғурта шартномасининг ушбу бўлимида кўрсатилган енгиб бўлмас куч шарт шароити уч ойдан ортиқ давом этса, ҳар бир Томон бошқа Томонни хабардор қилган ҳолда ушбу Суғурта шартномасини бир томонлама бекор қилиши мумкин. Бунда Томонлар ушбу Суғурта шартномаси бўйича бажарилаётган ва бажарилмаётган қисмлари юзасидан ўрнатилган тартибда якуний ҳисоб-китоб қиладилар.
16-БЎЛИМ. БАҲСЛАРНИНГ ҲАЛ ЭТИЛИШИ

16.1. Ушбу Суғурта шартномасидан келиб чиқадиган барча баҳслар ва келишмовчиликлар музокаралар орқали ҳал этилади, келишувга эришилмаган тақдирда эса, улар Ўзбекистон Республикасининг қонунчилигига мувофиқ ҳамда жавобгарлик масалалари Тошкент туманлараро иқтисодий судида (ҳар қандай ҳолатда жавобгар жойлашган юридик манзилдаги тегишли суд томонидан) ҳал этилади.
17-БЎЛИМ. ТОМОНЛАРНИНГ ЮРИДИК МАНЗИЛЛАРИ ВА РЕКВИЗИТЛАРИ

	СУҒУРТАЛОВЧИ

“TEMIRYO’LSUG’URTA” АЖ ____________ вилоят филиали

Манзил:
Тел: 

х/р 

МФО:

ИНН:


	СУҒУРТА ҚИЛДИРУВЧИ

_____________________________  

Манзил: 

Тел.

Паспорт малумотлари: _________________ томонидан берилган.

	__________                 Ф.И.О.
      имзо
 м.ў.
	___________________         Ф,И.О.   

           имзо
         

	
	

	НАФ ОЛУВЧИ

“Ипотека банк” АТИБ ______________ вилоят филиали 

Манзил: 

Тел.

х/р: 

МФО:

ИНН:
	ГАРОВ БЕРУВЧИ

	_____________                    Ф.И.О.
имзо
м.ў.


“_______” 2024 йилдаги

FD-Z-IB № _______________-сонли
Гаровга қўйилаётган мол-мулкни суғурталаш шартномасининг 

1-иловаси

СУҒУРТА ШАРТНОМАСИ ДЕКЛАРАЦИЯСИ 

	1.
	Суғурта қилдирувчи:
	

	
	
	

	2.
	Наф олувчи:
	 “Ипотека банк” АТИБ ____________ вилоят филиали

	
	
	

	3.
	Суғурта объекти манзили
(Суғурта ҳудуди):
	

	4.
	Суғурта шартномаси 

муддати:
	

	5. 
	Суғурта муддати
	Суғурта полисида кўрсатилгандек

	6.
	Мол-мулкнинг номи:
	 Турар жой   

	7.
	Суғурта қилдирувчи ва Наф олувчи ўртасидаги шратнома (кредит шартномаси ва ш.к.)
	

	8.
	Суғурта суммаси:
	_____________  (________________________) сум

	9.
	Суғурта қиймати:

(объектнинг ҳақиқий қиймати)
	_____________  (________________________) сум

	10.
	Франшиза (шартсиз):
	0(ноль) %

	11.
	СУҒУРТА МУКОФОТИ 

	 ___________   (______________) сўм 

	12.
	Ўзаро ҳисоб-китоб валютаси:
	Ўзбек сўми

	13.
	Суғурта мукофотини тўлаш тартиби:
	Бир вақтнинг ўзида, Суғурта шартномаси имзоланган кундан бошлаб 5 (беш) иш кунидан ошмаган муддатда ёки:

-бадал

 гача.




СУҒУРТАЛАНГАН МОЛ-МУЛК РЎЙХАТИ

	№
	Мол-мулкнинг номи
	Суғурта қиймати, (сўм)
	Суғурта суммаси, (сўм)
	Суғурта мукофоти, (сўм)

	1
	2
	3
	4
	5

	1
	____________________ га тегишли турар жой   
Манзил:____________________  

кадастр раками:____________ 

яшаш майдони ________   кв.м курилиш ости  майдони _____ кв.м  
	
	
	

	
	ЖАМИ:
	
	
	


	СУҒУРТАЛОВЧИ

“TEMIRYO’LSUG’URTA” АЖ ____________ вилоят филиали


	СУҒУРТА ҚИЛДИРУВЧИ

_____________________________  

.

	__________                 Ф.И.О.
      имзо
 м.ў.
	___________________         Ф,И.О.   

           имзо
         

	
	

	НАФ ОЛУВЧИ

“Ипотека банк” АТИБ ______________ вилоят филиали 


	ГАРОВ БЕРУВЧИ

	_____________                    Ф.И.О.
имзо
м.ў.

